
D E S P Ó I S D A F A R S A E L E I T O R A L 
Por todol-os vieiros de Galicia quedóu sementada a idea nazonalista 

Non fracasamos! E o abrente do noso trunfo 
Agora, cando rematada a loita 

eleitoral prás primeiras Cortes da Re
pública, puidera parecer que o gale-
guismo sufrirá un revés, por non tér 
conquerido sacar ningún diputado, 
temos de fixar con inteireza a nosa 
situación de presente e os nosos ca-
miños de futuro. O galeguismo non 
saíu vencido dista loita. Pol a contra, 
o galeguismo adequiríu nila, máis pu
les e máis enerxías. Pasan de cen mil 
os eleitores que dun xeito limpo, sin 
máculas e con fé, votaron aos nosos 
persoeiros. Un enorme ambente de 
simpatía acolleu os seus nomes por 
toda Galicia. Unha gran reaición xur-
díu por todol-os recantos, arredor das 
nosas ideas. 

Isto é o que sacamos en limpo das 
eleicións. Sabemos que detrás de nos 
hai xa unha fonda corréate de rebel
día. Que non trunfóu ningún dos no
sos candidatos! Non importa. Fomos 
derrotados con xeitos inmorales. Pe
ro non fumos vencidos. A ardente fo-
gueira creadora dos nosos feitos, das 
nosas campañas e das nosas dotriñas 
non hai quen poda apágala. Nos, na 
posición de sempre, acumulando 
enerxías e incrementando labouras, 
sobor da tumba dos caciques, vellos 
e novos, imos a erguer o .mpimento 
das nosas libertades. 

Fé! que non estamos soios. Valor! 
que continuamos con máis ardencia 
na loita. 

Atopámonos no comezo do cami-
ño, todo vountade e alción, do noso 
traballar político. Iniciamolo con fon
do éisito, e conquerimos, co noso ai-
tuar limpo e honrado, matar en xer-
me algunhas das moitas canalladas, 
que con ledicia morbosa, pactaron 
máns decrépitas e torpes con enxéli-
das de nova especie. 

Niste novo escarnio da cidadanía 
que siñificaron en Galicia as eleicións 
do mes que decorre, soio nós acada-
mos a outura moral, de respeto aos 
dereitos do pobo, necesaria pra man-
ter ergueita unha dotriña de liberta-
de e dignificación que dende agora 
en diante conta sin dúbidas coa adhe
sión da Galicia auténtica^ da Galicia 
nova, da Galicia que pensa e traba-
lia que quer pra sí, o recoñecimento 
ínteg-ro da sua persoalidade espiri
tual i económica, como base dun re
crearse futuro e dun vivir millor. 

Isa cantidade de máis de cen mi-
lleiros de votos, que non teñen a má
cula do pucheirazo, sinón a verdade 
enteira dun sentir popular, son un 
exemplo ergueito e vibradoiro de que 
o idearían galeguista, prendeu xa ñas 

Exemplos de Cataluña e Basconia 
Por enriba de todo iste irse da opinión 

eleiloral he spaño la pol-os vieiros da reai
ción dereilisla, fican duas t é r ras fechas ao 
alur que teiraa asulagar o senso da polít ica 
presente, Ca t a luña e Basconia, son precisa
mente os dous pobos con un semimento na
cional conscente, iniciado xa con un xeito 
autonomista, en vigor no primeiro i en por
tas de se realizar no segundo, quenas non 
sufriron o troque de rumbo que se amosóu 
na política de H e s p a ñ a . En C a t a l u ñ a e Bas
conia trunfaron dnnha maneira plena e cate
gór ica os homes de fonda raizame naciona
lista. A derrota foi pra os persoeiros dos 
partidos polí t icos he spaño le s , que teimaban 
enrolar o sentimento de aqueles pobos nos 
va ivéns da cousa públ ica central. 

Galicia pol-a contra, manten agora coma 

sempre, a roita mimét ica que lie sinala a 
meseta. Galicia sigue sendo o coello de in
dias de lodol os esperimentos cuneiros que 
pa rec í an ser pa i r imoño esclusivo da monar
quía . En Galicia siguen agromando todol-os 
inxertos o l igá rqu icos con matiz imperialista 
que teima chantar calquer arribista doutras 
t é r r a s . 

E pensamos que vai sendo hora de tomar 
aititudes, de sin alar camiños e seguilos sin 
medos, sin paradas, esborraliando os táculos 
e desfacendo erros baixos e canallas. 

Exemplos de C a t a l u ñ a e Basconia que 
mui ben poder ían ter efeitividade real na 
nosa Terra, si o sentir da c ibdadan ía callara 
ñas suas congostras e corredoiras. 

Ensaiemos métodos , sigamos camiños e 
m a n t e ñ a m o s exemplos. 

A IRMANDADE DAS NAZONALIDADES IBÉRICAS 
% \ I 7 /.f" \__s /í"'\' j f ' í Jr \p faJü 

Con grande ledicia reproducimos ñ a s nosas columnas iste s a ú d o afervoado e 
cordial que o candidato nazonalista basco, Irujo, d i r ixéu ao Partido Galeguista ofre-
céndose —ao ser des iñado por sufraxio popular pra formar parte da d ipu tazón ñ a s 
primeiras Cortes ordinarias da Repúbl ica— pra axudar a nosa laboura de re ívindica-
zón nazonal. 

Co entusiasmo que nos dicta a afinidade de c rénc ias pol í t icas co diputado nazo
nalista basco, e a ademi razón fonda prft conscencia nazonal do mañifico pobo eúska ro , 
sen t índonos fortemente vencellados por un novo motivo aos tantos que nos xunguen 
no Ideal común , agradecemos con grande fervor e forte irmandade ista nota xurdia 
do Sr. Irujo e p u b r i c á m o l a como exempro pra o noso pobo: 

E S T E L L A . - Santiago 

Como diputado a Cortes nazonalista, t e ñ o s a t i s f a i c i ó n saudar pol-a sua 
m e d i a z ó n patriotas galegos loitan pol-a sua libertade ofrecendolles serv ic ios 
cargo Reiterando inte l ixencia pactada en ben nosas P a t r i a s respei t ivas . 

I R U J O 

O e s c r u t i n i o d a s a i t a s 
Ñas Audiencias das catro c i rcunscr ic iós 

eleitoraes galegas, ándase nistes días a rea
lizar o escrutinio de aitas, que dista vegada 
aventaxan en emporcamentos, a. todas can
tas se t eñen cutido nos tempos do má i s tris-
teiro enironamento caciquil. A cada intre 
aparece unha protesta. R e v e í a n s e pucheira-
zos indecorosos, aitas en blanco, roubo de 
votos. A l g ú n s candidatos aparecen en deter 
miñados distritos con un n ú m e r o de sufra-
xios superior ao que es tá ñ x a d o no censo. 
Outros con moitos menos escrutados dos que 
en realidade t iña . Decontado ól lase quenes 
dispuxeron de cartos, de paitos con vellos 
caciques ou do poder oficial, pra merca ra 
concencia c idadán , tripando os máis sagros 
dereitos de xusl icia . ,En meio de tanto xeito 
indecoroso. É n meio de tantas maneiras v i 
lipendiosas, é r g u e n s e claras e con grande 
autoridade as voces galeguistas, pra denun
ciar feitos e arrebatar caretas. En Lugo i en 
Ourense, pero sobre todo na C r u ñ a i en Pon-

entranas da Terra con fondas raíces 
de forteza inconmovible. 

Adiante sempre!, será añosa con-
siña, porque aquela estrela que, se
gún o decir do poeta, brila no lonxe 
da nosa Patria, cada día se achega, 
cada día se medra, cada día se atopa 
máis ao carón de nós. 

tevedra, onde S u á r e z Picallo e Castelao, le
van respeitivamente o berro do pobo, levan
tado contra da inmoralidade; o sentimento 
de indiflación popular mani fés tase máis os
tensiblemente. 

Na audiencia pontevedresa, Castelao fa-
cendo relación ao emilianismo e a un aito 
baixo e cochambroso de Sierra, dixo con 
frase gráfica e indinada: «Isto da máis noxo 
que estruxar eos denles unha chinche». E 
S u á r e z Picallo ñ a s sesiós de escrutinio das 
aitas c ruñesas , descubr íu diante do públ ico 
asistente, as maniobras turbias dos candida
tos trunfantes i espetoulle a O'Shea, de fren
te o estigma de l ad rón , porque roubando 
unha aita, roubaba a concencia de miles de 
c idadáns , que ollaban n i l ao preteridor dos 
seus dereitos. 

Istas aititudes compren, pra quenes non 
sendo merecentes do diálogo non son dinos 
de calificativos n in t ídoos de outro calibre. 

Contra iles t eñen que i r os primeiros gol
pes da Galicia que se erga, e contra diles 
imos nós , porque somos os ún icos que pode
mos facelo. 

Namentras, o escrutinio das aitas, sigue 
facéndose pol-os mismos m é t o d o s e coas 
mismas a r t i m a ñ a s que empregaban os vellos 
caciques... 

Galios mwámi ei A NOSA T E R R A 

Unha vegada máis se most róu a mentira 
distas verbas, o seu senso oco e valdeirOj sin 
n ingún contido real no esceario político de 
a nosa Terra. De novo temos de remarcar o 
noso alonxamento distas duas correntes que 
dun xeito claro se ollóu que non t iñan raiza
me en Galicia, s inón que eran produito de 
inxerencias estranas, de problemas eisóticos 
planteados artificiosamente no noso país . 
Galicia por pres ión allea por un esvairse da 
sua postura au tóc tona , por un deixarse i r 
pol-o canle dunha falsa s i tuac ión , dec id íase 
por unha das correntes, eurolouse na vacie-
dade h íbr ida do dereitismo hespañol e segu
ramente a t u r a r á ' a s consecuencias dista pos
tura impremeditada, dictada pol os persoei
ros da meseta, nun afán de xeitos egolá t r i 
cos e baixos persoalismos. 

Os intereses da nosa Terra non entran pra 
nada nos programas políticos de dereitas n in 
de ezquerdas. A esperencia foi triste con en
tramos ró tu los , e os seus problemas forte-
mente agudizados coas duas bandeiras. l e 
porque a nosa Terra con unhas maneiras 
económicas e sociaes perfeitamente diferen
ciadas das do resto da P e n í n s u a , con uns 
modos espirituaes: de cultura e de lingua, 
claramente específicos, non pode incorpo
rarse, con conscencia, a calquer movimento 
inaxeitado, de contido iguali tario pra todol-os 
pobos ibér icos , amenizado máis ou menos 
por un senso hespaño le i ro e centralizador. 

Nós que nos decatamos de que a Galicia 
non pode sá lva la diste marasmo presente, 
mais que un erguerse da sua concencia co-
lei t iva. Nós que pensamos, que o problema 
do noso pobo é un problema de Patria, un 
problema de defensa conxunta —na que ca
ben todol-os matices— dos seus intereses, 
asulagados hoxe pol-os va ivéns do politicis
mo hespaño l , que pra nada os tén en conta; 
voltamos a decir, voltamos a afirmar, agora 
como sempre, que o senso ezquerdista de do
nantes e o senso dereitista do presente, non 
son máis que pretestos fútiles, con que se 
pretende confundir á opinión do noso país , 
distraendoa do punto capital e trascendente, 
único capaz de resolver os seus propios pro
blemas. O punto da sua au toc ton ía nacional . 

a nosa térro 
Debido a intensidade da c a m p a ñ a eleito

ral e ao traballo múl t ip le que con tal motivo 

caeu por derriba dos homes que c o m p o ñ e n 

o noso xornal , que tiveron que adicarse a 

realizar unha laboura de mitis e outros xei

tos de propaganda, pras eleicións; non fo i 

posibre sacar as r ú a s , ña s duas semanas, en 

que aquela c a m p a ñ a se mantivo má i s acen

tuada, os n ú m e r o s de «A Nosa T e r r a » , co

rrespondentes ás datas do trece e vinte de 

novembro. Pedimos por elo excusa aos no

sos leitores, ao p o ñ e r n o s de novo en contai-

to con eles, despóis da pr imeira loita eleito

ra l en que o Partido Galeguista in te rv iú , 

deixando chantada unha bandeira de reno

vac ión que dende istas columnas nos enea-

rregaremos de continuar. 



A N O S A T E R R A 

Fume de pallas e separatismo tropical 
Non é a primeira vez que aos nacionalis

tas galegos da Arxent ina lies ten chamado a 
a tención algunhas aprec iac iós feitas por A l 
varo das Casas, ñas que calificaba únicos 
galegos e verdadeiros nacionalistas aos que 
compoñen a Sociedade Pondal i-editan «A 
Fouce» en Bós Aires. 

Estas e outras aprec iac iós somellantes, 
de ixában-as pasar cun sorriso humor í s t i co , 
porque coidaban, como cousa natural, que 
Alvaro das Casas non conócese as xentes a 
quen se refer ía , e tomaban-as simpremente 
como unha de tantas mostras do desconoce-
mento que teñen das coleitividades emigra
das os que a u t ú a n en Galicia, desconoce-
mento que lies fai moitas veces cometer tor
pezas, como a do Seminario d'Estudos Ga
legos ao dar patentes de r ep re sen t ac ión eis-
crusiva á a l g ú n s señores que tan somentes 
as piden pra tratar de manter unha posición 
persoalista tratando de impedir es túpida
mente todo acto e i spon táneo , galeguista e 
xeneroso, que se trate de facer en favor in-
cruso do propio Seminario, tal que no caso 
do festival realizado pol o Coro Lembranza 
d'Ultreya, cuio produto era pro Seminario e 
por culpa d'eles t ivo que ser í n t e g r o pra Re
sidencia de Estudiantes, e como no caso da 
t r ansmis ión radiotelefónica, feita pol-o Co
mité Central da Autonomía , que se lie d i r i -
x íu direitamente ao Centro Gallego de Bós 
Aires, sin saber qu 'és te non fixo ainda nada 
pol-o autonomismo, por cuia causa a Orgai-
zación Nazonalista Repubricana Galega de 
Bós Aires, que é a ún ica que ven traballan-
do en favor do movimento autonomista prí
vense de mandarlle recursos, anque agora, 
recibidas as escusas pertinentes, t r a t a r á de 
axudarlle en algo. 

Como fume de pallas, califica Alexandro 
Bóveda na NOSA T E R R A o labor galeguis
ta e nacionalista realizado deic'agora por 
Alva ro das Casas en Galicia, onde tanta fa 
lia fai e fixo sempre a obra o r g á n i c a , de sen-
so polí t ico, o traballo duradeiro e progresis 
ta, a acción consistente e construtiva. Como 
fume de pallas, non por estrevido na sua 
au tuac ión , sinon por ino rgán ico , por incon
sistente, por persoalista, porque, si os que 
podendo ser estrevidos vense na neces idá 
de contemporizar pra poder levar a l g ú n 
traballo adiante, os quenons in ten n i n g ú n 
concento de responsab i l idá , d e b e r á n , pol-o 
menos, ter a vergonza de non estorbar nin 
perxudicar o traballo p rác t i co galeguista 
que se es tá facendo, e debe rán , si fosen hon
rados co seu ideal, combater, atacar, var i l e 
rexamente, aos nemigos decrarados de Ga
licia, aos desleigados, ¡aos hespaño l i s t a s , en 
vez d'adicarse á torpedear o avance dos ga-
leguistas que t eñen valor e capacidade sufi-
cente pra levar ao pobo ás c a m p a ñ a s políti
cas do nacionalismo galego. 

Decimos ésto, non por Alva ro das Casas, 
á quen dend 'e iqu í non podemos xuzgar con 
tanta autoridade coma o fai o ademirabre 
nacionalista galego Alexandro Bóveda , au
toridade que lie nace do seu esforzó verda-
deiramente exemprar, sinon porque os com-
poñe n t e s da Sociedade Pondal de Bós Aires, 
á quen íl eloxiaba son d'esa mesma erase 
persoalista, e ainda son és tes d'unha erase 
moito pior, porque sen t índose incapaces de 
autuar pol í t icamente en n i n g ú n senso, sepa
rados de toda acción proselitista e xenerosa, 
o seu ún ico pracer é o d ' inxuriar , o de tra
tar de lixal-os nomes dos nazonalistas que 
tanto eiquí na Arxent ina . ao frente da Fede
rac ión de Sociedades Galegas e da Orgaiza-
ción Nacionalista Repubricana Galega, ou 
en Galicia no Partido Galeguista, loitan e 
traballan incansabremente pol a libertade 

do pobo galego e pol-o progreso do ideal na
cionalista. 

Esa actitude canallesca, vense mantendo 
invariabremente na Pondal dende que d'ela 
se arredaron os poneos homes capacitados 
que tivo ao seu frente, e dende que sent índo
se incapaces eles mesmos pra autuar pubri-
camente, co pretesto d-unha ideoloxía sepa
ratista compretamente tropical, s e p a r á r o n s e 
de todo traballo e de todo esforzó, i-escon-
dé ronse pra adicarse dende o tovo á aldra-
xar á todos cantos se destacan rio campo lu-
mioso da acción galeguista, t r á t e se de L ino 
P é r e z eiquí ou de Castelao en Galicia, de 
Alonso Ríos ou de Otero Pedrayo, de S u á r e z 
Picallo ou de Vicente Risco, da F e d e r a c i ó n 
de Sociedades Galegas ou do Partido Gale
guista. 

O sagrefizo costante que ven facendo a 
Orga izac ión Nacionalista Repubricana Ga
lega en Bós Aires , levando á cabo unha 
c a m p a ñ a intensa pra avencellar a colectivi-
dade galega da Arxent ina n-un movemento 
ampio, de apoio e solidaridade galeguista, 
merec ía , en troques d'esas cativeces e mise
rias, un es t ímulo cordial e un aprauso aber-
to, e ademá i s precisaba o concurso d'un 
grupo, si fora posibre máis estrevido, de 
nacionalistas, que non fosen cativos de al
ma, sinon que fosen ergueitos, entusiastas e 
capaces de loitar contra os reaccionarios e 
desleigados, sin usar e n d e x a m á i s o pretesto 
de amor á patria pra encubrir as baixas pa-
s ións . 

Nin siquera fume de pallas chega á ser o 
labor descoñocido, iñorado , dos separatistas 
tropicales que padecemos por eiquí; simpre 
noxo e cativeza poder í amos chamadle. 

XANDOMAR 

Bós Aires, Outono do 1933. 

o immm OESPOIS m ELEIGIONS 
Fumos á loita limpamente, encheitos de 

pureza e honradez co gallo de buscar no 
sentir do pobo a razón do noso aituar. 

Predicamos a boleo por todol os camiños 
de Galicia as nosas ideas. E dimos conta por 
todol-os recantos da nosa verdade. Da labou-
ra dos nosos diputados concorde, en dous 
anos e meio de parlamento, co mandato dos 
eleitores. 

Da eficacia da nosa do t r iña vencellada 
única i escrusivamente aos imreses da Te
rra . Co lema de erguemento espritual i eco
nómico da persoalidade galega p resen támo-
nos diante do pobo, pra que xuzgase coas 
armas do sufraxio, o futuro do seu v iv i r . 
Fracasamos? Non. Claramente, non. F'oron 
milleiros de votos limpos, os que anunciaron 
ñ a s catro c i r cunsc r ipc ións galegas a verda
de donoso idearium. É certo que non saca
mos trunfante a n i n g ú n dos candidatos que 
presentamos á loita. Pero é que nós non con
t á b a m o s eos caciques, nin eos gobernos ci-
vís, nin t iñamos o rga izac ións en todal-as al-
deias aonde chegóu a nosa voz. Nós non trai-
cioamos tampouco a pureza do sufraxio, nin 
empregamos as armas tradicionaes e vergo-
ñ e n t a s do pucheirazo. Os votos que nós le
vamos, eran votos de c ibdadáns conscentes 
que sab ían o qué e a quén votaban. 

Emporiso o galeguismo saíu trunfante dis
ta xornada en que se debatiron problemas 
al íeos. Que importa que non sacara n i n g ú n 
diputado; si sacón espranzas; si ollóu que na 
nosa t é r r a latexa un fondo esprito de gale-
guidade; si víu que as nosas c a m p a ñ a s de 
educac ión c ibdadán non í icaron no valdeiro, 
e día a día vai incorporando novos folgos ao 
feixe dos pulos presentes. 

Os galeguista^, como dixo o mestre Otero 
Pedrayo, non desesperan, si nón que apare
cen surrintes, despóis da loita, coa surrisa 
dun novo amencer nos campos lediceiron da 
loita pol-a libertade. 

A V E R D A D E DO 
P R O B L E M A DA L I N 6 0 A 

L é v a m e á pubricar istas verbas a insolen
cia repetida varias vegadas de chamarnos 
oscurantistas e retrógefdos certos individuos 
que por non molestar un pouco a sua aten
ción non saben que falando o galego non 
nos opoñemos ao movimento universalista 
dos pobos nin ao movimento universalista 
da fala da lingoa. E pol o contrario ísto é 
non saber que quer decir universalismo nin 
entendelo. 

¿Por qué nós falando galego irnos ser uns 
r e t r ó g r a d o s e o p o ñ e r n o s á todo ísto? 

A lingoa que hoxe se quer faguer univer
sal e o Espranto; pois nós hoxe nin nunca 
porque falemos galego non nos o p o ñ e m o s á 
que se fale en todo o mundo ista l íngoal 
porque eu non creo que haxa n i n g u é n que 
se faga a ilusión de faguer l ingoa universal 
ao cas te lán . 

Nós porque faiemos galego, como os ca-
ta láns porque falen ca ta lán , non nos opoñe
mos á ísto; nós queremos falar entre nós o 
galego, como os franceses entre eles o fran
cés ou os cas t e l áns entre eles o cas te lán . 
Pro no intre en que se nos dixese: vaise fa
lar o Espranto, pra que todo o mundo nos 
entenda e nós poidamos entender á todo o 
mundo, ¿porqué nos íbamos á opoñer á ísto? 
¡Ahí, pero en cambio falaremos entre nós o 
galego como cada pobo entre sí a sua l in
goa; e de ningunha maneira consentiremos 
que a nosa lingoa se vexa asoballada pol -a 

cas t e l án . E ísto é o que nós nin queremos 
nin toleramos. 

Cando se r e ú n e n os represemames da So
ciedade das-Nacións , elixen unha lingoa pra 
falar entre sí e entenderse, e cando a ideia 
da F e d e r a c i ó n Universal dos pobos ou sexa 
o Super-Estado se leve á efeiio, entón Cali
za non t e r á inconvenente en enrolarse n-ela 
e o fa rá falando (como as nacionalidades que 
encerra o Estado f rancés ou o Estado ita-
lián) o Espranto. 

Creo que a cousa es tá ben erara, pro co
mo nadie se puxo á pensar sóbor ísto, por 
iso se asustou o mundo cando soupo que 
Vandervelde, socialista belga e Presidente 
do Consello de ministros vanas vegadas en 
dita nac ión , iba ao frente d'unha manifesta
ción que eisixía nada menos que non se es 
cluira como lingoa oficial de Bélxica ao 
wa lón ; pero é que alí sucedía o que eu digo 
n-este artigo: que él, como os que falan ise 
idioma, non quer ían que fose asoballado 
por outro o cal equival ía á truncarlle o es
prito á un pobo. 

Queda ben erara a miña ideia á t r a v é s 
d'iste artigo, e xa non se nos t a c h a r á do que 
non somos. Á ver cando os nosos nemigos 
buscan outro tema pra faguelo. 

VICTORIANO BUXAN RIVAS 

(Segredario da «Mocedade Galeguis ta» de 
Pontevedra.) 

A derrad el ra 
consulta popular 

Rematada a proba a que se sometéu á 
vontade popular con istas derradeiras elei-
zóns , queda sempre en pé o comentario arüe-
dótico i o rosto i rónico da cr í t ica parez ato-
par o intre máis axeitado pra asomarse cara 
0 hourizonte, despexado na calima da pubri-
cidade. Po idé ramos decir que ista frase tan 
manida manoseada e tripada de consulta do 
pobo, de eisteir ización dun sentir popopular 
chegóu a merescer a nomificación e putre-
faición que ao máis vulgar trasto vello agar-
da en calquer cochambroso e e l a r a ñ e n t o 
desván de quinto piso. Agora coma sempre, 
hoxe coma onte, amosouse unha vegada 
máis que toda verbá por moita en tonac ión 
con que se empregue, non tén máis eisisten-
cia que a de unha pura resulta de xogos 
musculares con tubo de escape bucal. Con
sulta da vontade popular, verba que enche 
a boca ao p ronunc ía l a máis que tampouco 
pol o de agora amosou outra cualidade que 
a de ocupar un lugar no espacio. 

Si moitos de nosoutros non t i vé r amos for
mado d istas cousas, unha composic ión do 
lugar que todas i s t as verbas frolidas e 
atraintes, subiugantes e arrebatadoras solen 
achar por obra e gracia da elasticidade a 
toda proba de trampolins da baixa polí teca, 
ser ía pra nós desalentador e ducha que en
fríase en nós o convencimento que temos de 
que istes procedimentos de sondaxe popular 
teñen de ser os únicos a empregar cando se 
trata de levar a cabo unha obra pol í t ica cal-
quera. Nós, dende logo, e pese aos xogos 
malabares con que solen entreterse os xor-
naleiros da polít ica, sacamos distas derra
deiras eleicións o convencimento de que a 
au tén t i ca e sin mixturas vontade popular, a 
que ainda non entregou a ninguen a sua l i -
berdade de se comportar como perseas pu-
xeron de mañifes to que os nosos ideáis es
pallados por todal-as d imens ións do noso 
pobo, non cairon en terreo pedregoso i arao-
saron a necesidade dunha escolma en esfe
ras que debían t e r da civilidade o puro 
1 esaito sentido. 

R. A . 

l l í l 
E n Vive i ro , un fato de mozos, ardentes 

ademiradores das grandezas de Caliza, xun-
guen os seus esforzos pra conquerir unha 
Caliza má i s diña, m á i s culta, má i s galega e 
m á i s universal, e, con tal ouxeto, o domin
go, 26 de Santos espallaron profusamente o 
mani fes tó que va i ao final e que foi acollido 
con s impa t í a e entusiasmo, ñ a s rúa s . 

Pol-a tarde, celebraron un xuntoiro no que 
se léu e aprobou o Regramento, e l ix índose 
t a m é n a Xunta Direi t iva , saindo electos os 
seguintes i r m á n s : Presidente, X o s é R a m ó n 
Garc ía Chao; Segredario, Honorato Dorado 
Victor io ; Tesoureiro-Contador, An tón Cara 
Montero e Vocaes, Francisco Sánchez Leal, 
Lois Casabella e Vicente Ralseiro Crego. 
Nista xunta seña lóuse un índice de labouras 
e cerminóu a ses ión , na que re inóu un per-
feito aco rdó e gran entusiasmo, entonando o 
Himno Galego e dando vivas a Caliza Ceibe. 

AOS MOZOS DE VIVEIRO 
Niste intre en que por doquer se escoita o 

laio, craro e l impo, de libertade que a nova 
Caliza ceiba, temos a obriga de faguer deca-
tarse, os que inda non-o saben, que t eñen 
unha patria que salvar, patria que necesita 

A O S A T E R R A 

García S 
da Unidade 

Reproducimos niste n ú m e r o de A NOS A 
T E R R A , nn anaco in te resan t í s imo do mag-
nííico discurso, con que o máx ico charlista, 
filósofo ida-palabra, Sf. Garc ía Sanchiz, colo-
fonóu o banquete con que os amantes ele la 
«sagrada unidad de la Patr ia», obsequiaron 
ao Sr. Royo Villanueva, chascarrillero par
lamentario e primeira íigura da aitualidade 
política antiestatutista, Garc ía Sanchiz, acre-
ditouse niste discurso a la Hespafla única , 
como mago insuperable do decir oratorio, 
e revelouse unha vegada milis na sua ver
ba, o malabarismo estentorio dun gás t r i co 
ditirambo. Veleiquí, s inón: 

«j índíxenas! Todo o poder en nós pra nós! 
ÍKD;ende logo, s e ñ o r a s e señores , a cousa 
non ten ningunha malicia. Ademáis , ahí es
tán as Navas de Tolosa e D. Miguel Primo 
de Rivera, os touros de Guisando e os arago
neses, para demostrar que a unidade da Pa
tria, señoras e señores , isa gloriosa institu
ción dos gobernadores civiles, ó un feito im
partitivo e inconmensurable. E si entramos 
no terreo .dos n ú m e r o s máx icos . E l Cid e 
Don X o s é Calvo Sotelo demós t r annos con 
"abondosa xurisprudencia, que as catedrales 
cas te láns , coas suas águ i las be l í s imas , xa 
indicaban que había que atar, que coser, e 
asín foi feita H e s p a ñ a , belido saco de caca-
huet, defensor de Deus e navegante arrisca
do. I eiquí, coma unha proba da inmensa v i -
talidade de H e s p a ñ a única , está Madrí, coas 
suas maravillosas cons t ruc iós sistema ame
ricano, eos seus ministros que acadan hoxe 
o n ú m e r o de 13, eos seus cafés con leite, eos 
seus militares retirados, co paseo nouturnio 
de señor i tas incipentes i escolás t icas , cocina 
francesa, que solucionaron, denantes que en 
Checoeslovaquia i en Leningrado, o proble
ma dificilísimo da reforma espritual adoles
cente e le tárxica . Namentras nunha esquiña 
da Patria benadamada, iniciase por culpa 
dun xeneral que tivo medo da espada e se 
quedóu coa funda o susammemm'ucU da 
conquista de Granada. Dixen ¡Viva Deus!» 

Dando a autonomía as rexións 
mata ríase o caciquismo. O ca-
citiuismo sosteno a cadea que 
val do Gobernó a todol-os xe-
fes civiles, económicos e mili
tares de todal-as provincias, e 
a todol-os alcaldes dos pobos. 
Crebada a cadea, o caciquis

mo morre 
F. Pl Y MAR6ALL 

do esforzó de todol os seus (i 11 os pra que a 
sua vos resoe, baril e serea, no concer tó de 
pobos libres. 

Hoxe e sempre, un feixe de mozos compa-
: ñe i ros vosof, fai u á c M m a m e ñ t o á V o s á co'h-
! concia e ao voso sentimento, pra que xun-
: gu indónos no ideario dun ha « M O G E D A D E 
G A L E G U Í S T A » , escola de c ibdadanía , poi-

. damos daré escomenzo a tarefa d'esnaquizar 
nosos enemigos que son os enemigos de Ca
liza, alonxando o espectro da fame que anda 

; choutando por riba das chorizas dos nosos 
labregos e dando a Caliza o posto que lie 
corresponde na hestoria. 
¡ R A P A C E S D E V t V E I R O ! 

Vinde a nós pra formar nista gran falanxe 
de galeguidade. Temos unha patria que re
d imir . A Galiza do m a ñ á n , e s t a rá ñ a s nosas 
m á n s . Agardamos por vos, co corazón aber-
to ñ a s fías da « M O G E D A D E G A L E G U I S 
T A » . Amigos, i rmáns : Que a vosa colabora-
zón non-os falte! 

T T E L E U R O P A 

(Do libro que a p i r e c e n í a x i ñ a ) 

Por VICENTE Risco 

COSMOPOLITISMO 

O marxismo e cosmopolita —«trabal lado-
res ele todol os países, ajuntaivos»— e ten 
que ser cosmopolita, ao ser materialista: 
«ubi bene, ibi pa t r ia» . O marxismo é pacifis
ta, e ten que ser pacifista ao*ser revolucio
nario. A guerra é un estorbo pr'a revoluc ión 
jnmulif&ijerj-mqr¿- .ÍUOÍÍÍJO w'ñ .1J:IOIÍ^1^ fijíoi í 

O pacifismo marxista quer acabar co-a 
guerra antro naciús , ou antre Estados, pra 
sustituila co a guerra antre as clases. V a i 
contra da guerra esterior, porqu'o qu'íl quer 
é a guerra c iv i l . Non quer que haxa odios 
de raza, odios nacionais, e tc ; quer somen-
tes odio de c lás . Procrama a fraternidade 
universal.. . dos traballadores e o aniquila-
memo dos burgueses. Pra o odio de clás , , 
non debe haber frouteiras. Co qual vimos 
parar, por but.ro camino e con outro funda
mento, á antiga d is t incon burguesa qu'os 
teólogos e juristas facían antre guerra justa 
e guerra injusta. Somentes qu 'e iquí a guerra 
injusta é a guerra antre pobos, antre na-
ciós, anti'Estados, a guerra esterior. Esta 
guerra é inhumana e mostruosa, é injusta, 
i lógica e cruel, é s a n g u i ñ e n t a , conculcadora 
de todol-os dereitos, ofensora de todol-os 
atributos da divinidade e da persoalidade 
h u m á n . Contra d'ela bótanse discursos, fan-
se manifes tac iós , juntanse congresos, escrí
bense libros, de séñanse carteis e f í lmanse 
fitas de cinema. E todo é pouco pra pintal-os 
seus horrores, as suas brutalidades as suas 
loucuras, as calamidades que l ie fan compa
ña, os regos de sangue que deixa. 

A guerra social, a guerra de clases, é en 
troques a guerra justa. Mais a índa : é a gue
rra santa do novo Ishim. Compre padricala, 
p ropága la , susc í ta la , erguela. Tantos dis
cursos, manifes tac iós , congresos, libros, car-
teis e films coma se fan pra condanar a ou-
tra, ou máis , fanse pra alcender és ta . Non 
importa que, com'a outra, a guerra social 
poida s r, e seña de feito nos máis dos ca
sos, hor r íbe le , brutal , louca, calamitosa e 
s a n g u i ñ e n t a . E s t á canonizada pol-o marxis
mo, e pol-o tanto, nen é inhumana, nen mos
truosa, nen injusta, nen i lógica, nen cruel, 
nen conculca os dereitos, nen ofende os 
atributos da persoalidade h u m á n . 

A outra sí, porque é a guerra burguesa; 
esta non, porque é a guerra proletaria. A 
guerra burguesa debe ser condanada; á re
volución social hai qu'abrirl le paso,,, porque 
é a Revoluc ión , No seu nome, pódese , sen 
remordemento, e s t e r m i ñ a r á todol os bur
gueses, pódese lanzar m á s a s inteiras de 
proletarios á ruina e a morte. Sempre se fa-
r á obra sarita. 

Agora ben: dixemos já qu 'Ale raaña es tá 
saturada de marxismo. Ademái s , acontez 
n iste mundo que non s 'opoñen ende jamáis , 
non loitan, non rifan unha co-outra duas 
dou t r iñas , duas tendenzas, duas conceiciós 
do mundo, sen que s'infruyan mutuamente, 
sen que cada unha colla algo da outra. Pol-o 
tanto, hoxe en día, non hai mismawiente an-
ti-marxista, non hai contra revolucionario, 
que non teña un pouco de mal xista, E n-Ale-
m a ñ a ten que ser má i s . 

Ora: o pacifismo non é tampouco un in
vento marxista. Na esencia, o pacifismo é 
d'orige cr is t iáa; nos seus verdadeiros ter
mos, foi dou t r iña da Eireja Catól ica en to
dol-os tempos, Mais quen lie deu o ton de 
falso sentimentalismo humanitario, pseudo-
románt i co —a guerra coma incompatibele 
eos ñ e r v o s alporizados d'unha solteira eru
dita e his tér ica— e cosmopolita, foi a pseu-
do filosofía do século X V I I I , e os cu razós 

sens íbeles comovidos pol-o bucolismo idílico 
de J, J. Rousseau, O socialismo ingénuo her-
douuo d'alí, e o bocialismo centifeco de Marx , 
por frío, an t i román t i co e sen esc rúpu lo que 
seña, non se sinteu con forzas pra desbota-
lo, porque s'o facía, e s p ú ñ a s e ao risco de 
non semellar unha dou t r iña humanitaria. É 
ben que nono fose, mais t iña que pare-
celo. 

De maneira qu ' ademá i s dos marxistas, 
hai outros m o ñ o s pacifistas, n - A l e m a ñ a e 
fora d'ela. E o que nono é, cala, sobre todo 
s 'está soilo, porque somentes en masa —com' 
os nazionalsocialistas ou os nacionalistas— 
s'estreven os homes d'agora á manifestaren 
afeizós guerreiras; s'o fai un só, a p ó u p a n o . 
E, despóis da b a r b a r i d á de 1914-1918, esprí-
case. Os pacifistas, de todol-os geitos, son 
moitos máis qu'os bélicos. Facer, non fan 
nada positivo á prol da paz; non fan máis 
que falaren contra da guerra, anque proba-
belmente vai acontecer que, s'os chaman, 
volvan á ela; mais pol-o istante, coma mo-
vemento espirtual, se non pode negar a for-
za do pa-cifismo. É unha a tmósfe ra intelei-
tual e sentimental, un estado d'esprito este
so e potente, 

Pois ben, ainda antr'os antimarxistas, aín
da antr'os contra-revolucionarios, cando se 
pensa, se fala ou s'obra en contra da guerra, 
semella que non se trata má i s que da guerra 
de naciós ou d'Estados; semella que n i n g u é n 
pensa na r evo luc ión e ñ a s suas v í t imas . To
dal-as préd icas , todol-os plans, todol os pro-
ieutos, van contra da outra guerra, ainda 
cando quen pradica, planea ou proieuta se
ña un contrarrevolucionario, Ve le iqu í o que 
me chama á min a a tención. E l é qu'aceitan 
a revo luc ión coma cousa justa? Ou é que a 
consideran inevi tábe le , e danse por venci
dos? Ou que comprenden que a c a m p a ñ a 
pacifista, endereitada contra a revoluc ión , 
non hab ía achar agarimo no pobo nen nos 
polítecos? Ou que non s'estreven a arrisca
ren a impopularidade d'unha c a m p a ñ a con
tra da violencia revolucionaria? Eu non se:. 
Vele iquí o feito. 

Ben: o pacifismo non é todo o cosmopoli
tismo, máis é o seu argumento Aquiles. Non 
queremos guerra? Pois fora fronteiras, des-
aparezan Estados e nac iós , e formemos a 
grande fraternidade de todol-os homes. 

Cando trunfemos no mundo inteiro —de
cíame un comunista— faremos desaparecer 
todol-os odios antr'os homes; u n i r é m o n o s 
todos pra facerrnol-a ú n e c a guerra: a guerra 
do home contra da Natureza. 

—Isto si qu 'é grave —respondín eu— no 
afán de Vdes. por botaren abaixo todol os 
deuses, non respeitan nen tan xiquera ao 
Qran Fetiche! 

E lembreime novamente deRoberte Hugo 
Benson, e da sua profecía da adorac ión do 
home pol-o home. 

C r a r ' e s t á qu'a gente inteligente e culta 
g á r d a s e moito d'espresarse en termos de 
atal radicalismo cosmopolita. Mail-o esprito 
interior que fai preferir esas fó rmulas aos 
ineducados, non deixa de v iv i r en moita 
parte da inteleitualidade g e r m á n i c a da post
guerra, principalmente na de sangue israe
lita, anque s'esprese d'un geito moi difrente. 
D'un geito semellante ao de Romain Rolland 
repersentante o máis adubado e enluvado 
d'esa qu'eu chamei j á n-iste l ibro, ideología 
de Hotel Metropol. Moito menos pulido apa-
reznos Mr . Wells , á quen eu chamo o Vicet-
to da Historia Universal . . . . . . . . 

Farmacia Lugrís 

E A H T I 
Hai unha cousa que no percorrer dos días 

ocupa as conversas en todol-os lugares don
de a xente se xunta i especialmente donde 
os que forman o corro de contertulios é xen
te moza que sinte máis que n i n g u é n a inque-
danza dos momenios aituaes é a cus t ión que 
a todas horas se suscita: fascismo e antifas
cismo i eu vou t a m é n a meterme no medio 
do corro pra ver de por as cousas en craro. 

Pra todos é sabido que o home é incrinado 
por natureza ao disfrute de todal-as liberda-
des pol as que loitóu séculos e séculos e que 
consiguen despóis de moito esforzó. Estes 
homes topábanse con forzas pra v iv i r aque-
la vida de liberdade que era o mismo que en
frentarse un a un con todol-os problemas da 
vida e ainda quedába l l es r iaño pra loitar por 
ela. Era unha forza tan rexamente arraiga
da no seu esprito que nunca se toparon so
los ainda que realmente o estiveran; todo is
te loitar conduceu á humanidade a unha 
época que na polít ica chamouse liberalismo. 

Agora pola contra s ín tese no peito de to
dos falta de a lentó pra se enfrentar eos ru
dos problemas. Dise que todo es tá en crisis; 
non hai fé en nada; e como consecuencia os 
homes x ú n t a n s e en «feixes». Aparece no ou-
rizonte o que dan en chamar r é x i m e fascis
ta; esto tén pra min por causa o que o home 
falto de br ío e coraxe tén medo soio. 

Outra cousa que se observa e que pol-o 
d'agora na H e s p a ñ a non mil i tan no «fascio» 
en embr ión máis que «rapaciños» dos que 
se criaron ñas vilas e cibdades nun ambente 
de debilidade, en contra de todos aqueles 
mozos que sairon do ambente ru ra l nun am
bente de rudeza. 

Chamo desde eiquí a a tenc ión a todol-os 
mozos que teñan dentro do peito nada m á i s 
que unha mi lés ima parte de folgo t eñan con-
ta de non caer na debilidade universal. E 
preciso que cada un de nós se sinta esperan
zado na fé propia; na que cada un leva den
tro, sin acollerse a esa outra fé que nos pre
tende dar un que se chama Mussolini ou H i -
tler ou outro nome pol-o estilo. 

X . B . 

Mercade LIBROS GALEGOS 

Miflos a M - Ría flo l a r , I S . - S a n ü a p 

Desjols Ja xeira eleitoral 
A treboada que caeu sobor do panorama 

político de Galicia deixou ainda rescoldos 
noxentos nos seus horizontes. Enrolada a 
nosa Terra nun movimento sin eisistencia 
real; seguindo a traieitoria marcada dende 
a meseta, entramos dende agora nun periodo 
de barbarie polí t ica, entronizador dos vellos 
caciquismos, paqueador de calquer senso de 
vitalidade, capaz de estroiturar av iven tán -
doo; o esprito do noso pobo. Galicia sigue 
sendo a secular t é r r a de conquista, campo 
de e x p e r i m e n t a c i ó n de calquer escedente de 
cupo da p o l í t i c a doutras t é r r a s . Xentes 
alleas e xentes desprestixiadas que endexa-
máis poder í an conquerir a aita en calquera 
pobo da H e s p a ñ a , salen do noso, lediceiros 
e outimistas pra r e p r e s é n t a l o , t r a i c ionándoo , 
na primeira sesión parlamentaria en que se 
debatan intereses e competencias definitivas 
pra o noso v i v i r . 

Honorio Maura, que como estigma de ver-
gonza, ven con caraiter de hespaño l a aso-
ballar a nosa dignidade de pobo. Lazcano, 
Rico, R e c a s é n s e outros má i s , que con mar
chamo da meseta, traen a cons iña aldraxan-
te de xuzgarnos incapaces pra nos represen
tar por nós mesmos. E despos, Calvo Sotelo 
e V i g u r i , galegos de nacimemo pra maior 
vergonza nosa, cuia lembranza ainda vibra 
no esprito das xentes, queimada en decires 
de t ra ic ión . Calvo Sotelo e V i g u r i , esplota-
dores da dignidade c ibdadán i económica 
dos labragos e m a r i ñ e i r o s de Galicia, van, 
t a m é n ao Palramento, enrolados nise xeito 
sa rcás t i co do dereitismo h e s p a ñ o l pra rema
tar ise inicio de suicidio coleitivo que some-
11a ollarse no deveñ i r presente da política 
galega. 

D a xeira eleitoral quedounos u n ins iño 
descorazonador, pra quen non t ivera e pro
fesara a fe confortadora do galeguismo. Pe
ro pra nós non siñifica má i s que un oiservar 
pasaxeiro dun intre ins iñ i f ican te -no deco-
r re r vibradoiro dun m a ñ á n mellor. O noso 
trunfo empeza agora. 

De novo o tinglado 
da anterga farsa 

Chegóu a República? 

Nista vez, coma sempre, a t radic ión elei-
toral de Galicia p e r d u r ó u pra nosa v e r g o ñ a . 
En todal-as provincias galegas e sobre todo 
ñ a s da Gruña e de Lugo, estivo montado to
do o tinglado da farsa eterna coma daquela 
que perante a m o n a r q u í a escarneceu a con-
cencia do pobo cuntía noxenta Acción elei-
toral . 

E pra iso veu a Repúbl ica . Pra iso Galicia, 
como nun escomenzo de romance, ollóu le-
diciosa i espranzada como o novo r é x i m e 
desembarcaba ñas suas costas nunha clara 
m a ñ á n de abri l . Aos dous anos e meio de 
aquela xubilosa xornada, Galicia contem-
plóu nun domingo da sua invernada como 
sigue sin haber pra sua redenc ión un mes de 
abr i l . Aos dous anos e meio de Repúbl ica , 
como denantes, igual que denantes, peor 
que denantes, co lumbróu a nosa Terra aos 
vellos caciques, como sempre, facer do su-
fraxio a bulra e da furna un cadalso en don
de seguir a fo rcándose o mandato popular, e 
ollóu entristecida, definitivamente deceicio-
nada co aquiles homes que se pasaran a vida 
da oposición que imándose os beizos ao falar 
do sagro respeto a concencia das xentes, 
en canto mandaron, coma os outros, peor 
ainda que os outros, poñe r ao peito dos ho
mes e das mulleres galegas a descarga, a 
t ra ic ión e pol-a espalda de aqueles pucheira-
zos que tifiamos dereito a coidar malditos e 
abolidos ñ a s novas costumes pol í t icas . Pare
ce mentira que arestora ainda podan campar 
baixo a cobeira dun r é x i m e democrá t i co , 
homes como V i t u r r o e como Pepe Benito; é 
incre íb le que o V i r r e i das murallas ou o he-
rarca de Rianxo ainda abandeiren coa sua 
soma caciquil as r ú a s de Lugo e da Gruña , 
e se estendan pol-as congostras a ldeáns , ou 
se alonguen as suas m á n s t a u m a t ú r x i c a s , 
feitas a todol-os falseamentos, por enriba de 
aquelas que debe rán ser aras da concencia 
c ibdadán , 

Galicia que padeceu de novo iste espei tá-
culo de vilipendio, ten de pensar, dunha vez, 
coa e n e r x í a das reso luc ións definitivas que 
nin siquera baixo a Repúbl ica , puido lograr 
que fose respetada a sua dignidade coleitiva, 
s inón que se r á ainda preciso, que pol-o meio 
má i s r á p i d o — n o n importa cal—se salve a 
poza v e r g o ñ e n t a que siñifica un r é x i m e in
compatible en pr imeiro termo coa sua pro
pia existencia como pobo. 

I M P R E S I O N S 

A R E A L I D A D E P O L Í T I C A 
E n Ga ta luña i en Basconia trunfante primeiro o senftmento autonomista nun xeito 

plebiscitario, a m ó s t r a s e agora vivinte e sintonizador coa Vitoria rotunda e definitiva 
dos candidatos nacionalistas presentados á loita eleitoral. E n Galicia, aparencialmente, 
tomaron novo incremento de vitalidade as vellas o l iga rqu ías , m e d r á n d o s e os persoeiros 
do r é x i m e que f racasóu apurando a colil la do centralismo. Nistas eleicións deron paten
te de vida os mismos culpables de todol os desastres da m o n a r q u í a , os que fomentaron 
e ampararon a impunidade de cacicazgos, monopolios i empresas, que abogadas por 
eles mismos, fixéronlles pofierse ao marxe do in te rés públ ico. En Galicia puido parecer 
aos incautos que non trunfara o nacionalismo porque non tifia sacado n i n g ú n diputado. 

De feito o sentimento nacionalista que nós sementamos por todol-os carreiros da 
nosa Terra, p r e n d é u con fortes ra íces pra dar un pró is imo e abondoso froito; i é seguro 
que mui a x i ñ a , cando coidemos chegada a hora de tallar as amarras pol-as que as ratas 
da miserable decadencia, queren invadir o navio das nosas libertades e dos nosos derei-
tos, o pobo galego posto en pé, r e s p a l d a r á a nosa aititude de trocar á fouce interrogante 
nunha afirmación ca t egó r i ca , e ao aitual servilismo oprobioso e negativo na rebe ld ía 
que nos ceibe das pautas direiti ices impostas pol-o rutinarismo fallo de sustantividades 
ideolóxicas . 

A realidade polí t ica que nos impuxo, denantes, un programa democrá t i co e mo
derno, que xacofiecen todal-as xentes do noso país ; programa espallador de so luc ións , 
ún icas e axeitadas, pra os problemas galegos. A realidade polí t ica, que nos impuxo 
unha ap ros imac ión eos partidos polít icos afís, pra teimar salvar a Galicia do senso caó
tico, que en grandes dosis He inxe r í a o r é x i m e centralista; d íc tanos hoxe unha t e rapéu
tica nova, que nos fai borrar a verba fracaso do noso diccionario, e nos impulsa a ape-
larmos a todo para que xurda a libertade coleitiva de Galicia. 

Nistas eleicións, cecais, a nosa Terra , d e s e m p e ñ ó u o papel de rebafio que siguen 
dir ix indo as mismas mesnrdas polí t icas de sempre, pero é indudable que un gran con-
tinxente de sufraxios, emitidos conscentemente e ceibe de toda inxerencia opresora, 
s inalóu un voto de adhes ión pra nosa causa. E lo é ben s in tomát ico . EIo é ben conforta
dor. Elo vennos a decir que non e s t á lonxano o día en que as masas labregas e marifiei-
ras de Galicia acollan as nosas ideas, pra facer dé las arma de rebe ld ía contra dos que 
as naantefien nunha afrentosa condición de eunucos, e de escravitude económica 
i espiri tual. 

Eu pensó que a s i tuación do momento imponnos unha aititude rebelde pra que 
chegue e calle no pobo. I é á mocedade a quen me d i r ixo co pensamento, pra sentar as 
mifias af i rmacións . Rebeldes contra a inxusticia do estatuido. Rebeldes contra do atro
pello, contra do aldraxe, contra do abuso. Rebeldes contra dos mé todos de todal-as ban
der í a s pol í t icas que teiman cercenar a divisa invulnerable dos nosos principios de 
libertade. 

E hora de comezar unha nova roita, que siñifique por si mesma unha noble arela, 
un outo desexo de l ibe rac ión . 

FRANCISCO F . DEL RIEGO. 

Asaiireía le repsentacíons pra íixar a íata 
PleMscltarla do Estatuto 

O domingo, día 26 dó corrente mes de na-
dal, t ivo lugar no Paraninfo da Universida-
de compos te l án unha asambreia de repre-
sen tac ións oficiales e partidos polí t icos pra 
decidir a data en que se tén de plebiscitar o 
Estatuto aprobado en Asambreia de Con
cellos. 

Logo de aberto o aito pol o Sr. Tafal l , 
presidente do Comi té Central, dando conta 
do motivo e causas da r eun ión , asín como da 
laboura desenrolada pol-o Comité que pre
sidía, entrouse na e n t r a ñ a da d iscus ión . In -
terv i ron o Sr. Poza Juncal por Acc ión Re
publicana, Carnero Valenzuela pol o Parti
do Federal, Insua pol-o Republicano Galego 
e Bóveda pol o Galeguista. Despois dun de
bate mui movido, interrumpido varias veces 
pol o púbr ico que segu íu con gran in te rés o 
desenrolo do mismo, e de duas in t e rvenc iós 
do entusasta e incanso segredario do Comi té 
Sr. Rajoy; acordouse facer unha derradeira 
invi tación aos Partidos Radical e de Derei-
tas, pra que desen unha contesta definitiva, 
asistindo á xuntanza que c o n t i n u a r á o prói
simo domingo no mismo local do Paraninfo 
da Universidade compos te l án , e alí fixar a 
sua aititude con respeito a plebisci tación do 
Estatuto; pra que Galicia enteira seipa de 
quenes es t án con ela ou contra déla , e as ra-
zóns que moven ista derradeira aititude. 

A o c o m e n z ó e ao final do aito, foi execu-
tado pol-a banda municipal , o himno galego 
que corearon en pé e descubertos todol-os 
asistentes. 

Denantes ás once da mafián o Sr. Rajoy, 
cuias i n t e rvenc ió s na Asambreia eran afoga-
das pol-os aprausos do públ ico e dos Asam
bleís tas , deu ante o micrófono de Unión Ra
dio", unha documentada e sentida conferen
cia, chamando a todol-os galegos ao cumpli
mento do deber, i escitando o sentimento da 
c idadanía pra salvar a Galicia do aitual es
tado de pre te r ic ión en que se atopa. 

Como nota s impá t i ca do aito, temos de re
saltar a asistencia de gran cantidade de la-
bregos e r e p r e s e n t a c i ó n s de S o c i e d a d e s 
agrarias coas suas bandeiras. 

Coas dereitas parece que vai sair trunfan
te na c i rcunscr ic ión de Pontevedras, por en
riba das xentes prestixiadas e dinas, a coali
ción formada por isa noxenta subespecie do 
Partido radical que se chama o emilianismo. 
O Emilianismo presen tóu a loita, a d e m á i s do 
nome prestixioso e honorable do seu xefe, 
o de D. R a m ó n Salgado, conocido ex-dir i -
xente do comité tradicionalista de Santiago, 
ex-concellal da Dictadura e un dos pseudo 
agrarios que m á i s brilantemente burlaron o 
agrarismo p o n t e v e d r é s en canto t ivo, a gol
pe de pucheirazo un acta ñ a s m á n s ; o nome 
de López Váre l a , supremo recadeiro parla
mentario, home que con voz de Clarita Cam-
poamor e con tanta sintaxis como o seu 
c o m p a ñ e i r o ' d e candidatura don Vicente Sie
rra, puxo a proba a pacencia parlamentaria 
das Constituintes, levando un e n c á r r e g o da 
cárcel de Redondela ou dos maestros de Pi-
loño, formulados todos istes rogos na p r i -
meira hora parlamentaria en que hai no he
miciclo mais taquígrafos que diputados, pe
ro enmendado, correxido e aumentado des
pois ñ a s p á x i n a s do diario de ses ións pra 
dadle aos seus eleitores o camelo de esta
dista. 

A o lado distes tres exemplares ex-diputa-
dos, figuran na misma candidatura de maio-
r ías a lgúns nomes máis que rematan de acre-
ditala. Ollense casos. Alí es tá o gran esta
dista de'Cesures D . Vicente Sierra, incuba
dora magníf ica dos apuntes da Edi tor ia l 
Reus que o mismo día-12 de abr i l publicaba 

no Faro un artigo combatindo aos tolos que 
pensaban na Repúbl ica , p o ñ e n t e do Estatuto 
de Galicia e autor daquila pufialada trapeira 
que descoberta por Rajoy a índa es tá sin res-
postar. Por si fora pouco andan na misma 
candidatura os nomes de Pedro Váre l a , ro
m á n t i c o e xeneroso procurador da Estrada, 
de Antofiito Prieto que ainda ten a cara me
llada pol-as b á g o a s que verteu o día que bo
taron a Pr imo de Rivera a quen se rv íu i n -
condicionalmente. E pra remate dous nomes 
má i s , o de D . Fernando V i l l a m a r í n que or-
gan izóu e d i r ix íu as eleicións m o n á r q u i c a s 
contra a Repúb l i ca e o de D . Isidoro Millán 
artífice de discursos valeiros, home de xogos 
florales, de cultura de folla de almanaque e 
con maravillosos golpes de peito hispano 
americanos, 

A l g ú n s diles, indiscutiblemente, non se r án 
diputados de Galicia no Palramento hespa-
fiol, pero unha gran maor í a , s e g ú n os derra-
deiros datos, d e t e n t a r á n iste t íduo ñ a s p r i -
meiras Cortes ordinarias da, Repúb l i ca . 

O Emil ianismo agora, con todal-as suas 
lacras va i a campar d e s p ó t i c a m e n t e pol-os 
ferreos da realidade galega. 

C o m e z a r á o ataque solapado e baixo con
tra os nosos intereses, pero nós , os galeguis-
tas, que non sacamos diputados, seremos 
censores e xueces de quenes pasando por 
enriba da vontade popular, conqueriron por 
meios non sanos, ostentara sua represen
tac ión . 

